1. ການກຳນົດຈຸດປະສົງການຮຽນຮູ້
ການວັດ ແລະ ປະເມີນຜົນການຮຽນຮູ້ຈະຕ້ອງກຳນົດຈຸດປະສົງການຮຽນຮູ້ ເຊິ່ງ ເປັນການກຳນົດເປົ້າໝາຍ ຫຼື 
ຄວາມຄາດຫວັງທີ່ຕ້ອງການໃຫ້ຜູ້ຮຽນມີ ຫຼື ບັນລຸ ເຊິ່ງ ປະກອບດ້ວຍກັນ 3 ດ້ານ ໄດ້ແກ່ ດ້ານຄວາມຮູ້, ທັກສະ ແລະ  ເຈດຄະຕິ  ທັງນີ້ຈຸດປະສົງການຮຽນຮູ້ສາມາດວິເຄາະ ແລະ ພັດທະນາຈາກຫຼັກສູດການສຶກສາ ເຊິ່ງ ຕ້ອງພິຈາລະນາຄວາມເຊື່ອມໂຍງຂອງຫຼັກສູດໃນຫຼາຍລະດັບເຊັ່ນ: ຈູດໝາຍຂອງຫຼັກສູດ ຈຸດປະສົງຂອງສາຂາວິຊາ ມາດຕະຖານວິຊາຊີບຂອງສາຂາວິຊາ ແລະ ສາຂາວຽກຈົນເຖິງລະດັບລາຍວິຊາຄື ຈຸດປະສົງລາຍວິຊາ ມາດຕະຖານລາຍວິຊາ ແລະ ຄຳອະທີບາຍລາຍວິຊາ ທີ່ຕ້ອງການຈັດການຮຽນຮູ້ເພື່ອໃຫ້ຜູ້ຮຽນບັນລຸຈຸດປະສົງລະດັບຫຼັກສູດໃນການກຳນົດຈູດປະສົງການຮຽນຮູ້ໂດຍທົ່ວໄປຈະແຍ່ງເປັນ 2 ລະດັບຄື: ຈູດປະສົງທົ່ວໄປ ຫຼື ຈຸດປະສົງປາຍທາງ ແລະ 2 ຈຸດປະສົງລັກສະນະພຶດຕິກຳ ຫຼື ຈຸດປະສົງນຳທາງ ຫຼື ຈຸດປະສົງສະເພາະໂດຍແຕ່ລະດັບມີລາຍລະອຽດດັ່ງຕໍ່ໄປນີ້.
1.1 ຈຸດປະສົງທົ່ວໄປ 
ຈູດປະສົງທົ່ວໄປ ຫຼື ຈຸດປະສົງປາຍທາງ ຄື ຈູດປະສົງທີ່ເປັນເປົ້າໝາຍສຳຄັນທີ່ມຸ່ງຫວັງໃຫ້ເກີດຂຶ້ນກັບຜູ້
ຮຽນໃນການຮຽນຮູ້ແຕ່ລະເລື່ອງ ຫຼື ແຕ່ລະໜ່ວຍການຮຽນຮູ້ທັງນີລັກສະນະຂອງຈຸດປະສົງທົ່ວໄປທີ່ສຳຄັນມີດັ່ງຕໍ່ໄປນີ້
· ຕອບສະໜອງພືດຕິກຳສຳຄັນຂອງຈຸດໝາຍຫຼັກສູດ ຈຸດປະສົງສາຂາວິຊາ ມາດຕະຖານວິຊາຊີບ ສາຂາວິຊາ / ສາຂາວຽກ ຈຸດປະສົງລາຍວິຊາ ແລະ ມາດຕະຖານລາຍວິຊາ.
· ສະທ້ອນຄຸນລັກສະນະທີ່ເພິ່ງປະສົງທີ່ເປັນຜົນຈາກການຮຽນຮູ້ໂດຍຄອບຄຸມທັງດ້ານຄວາມຮູ້, ຄວາມຄິດຄວາມສາມາດໃນການປະຕິບັດ ເຈດຄະຕິ ທີ່ເພິ່ງປະສົງ.
· ການຂຽນຈຸດປະສົງທົ່ວໄປ ຈະໃຊ້ຄຳກິລິຍາກວ້າງໆ ໂດຍຂຽນເປັນຂໍ້ໆ ແຕ່ນ້ອຍຂໍ້ຄອບຄຸມສິ່ງທີ່ຕ້ອງການໃຫ້ເກີດຂຶ້ນກັບຜູ້ຮຽນຕາມຄຳອະທິບາຍລາຍວິຊາເຊັ່ນ: ເພື່ອໃຫ້ມີຄວາມຮູ້ຄວາມເຂົ້າໃຈ ເນັ້ນໜັກເຫັນຄຸນຄ່າສາມາດເບື້ອງຕົນ.
ຕົວຢ່າງ ການຂຽນຈຸດປະສົງທົ່ວໄປ
1. ຜູ້ຮຽນສາມາດປະດິດເຄື່ອງແຂນຈາກເປຶອກຫອຍໄດ້ ?
2. ຜູ້ຮຽນຄຳນວນປະລິມານດິນຖົມໄດ້ ?
3. ຜູ້ຮຽນຂຽນສົມຜົນຄ່າຂາດຕົວໄດ້ ?
2.1 ຈຸດປະສົງລັກສະນະພຶດຕິກຳ ( Behaviors objective )
ຈຸດປະສົງລັກສະນະພຶດຕິກຳ ຫຼື ຈຸດປະສົງນຳທາງ ຫຼື ຈຸດປະສົງສະເພາະ ຄື: ຈຸດປະສົງທີ່ວິເຄາະອອກມາ
ຈາກຈຸດປະສົງທົ່ວໄປໂດຍກຳນົດພຶດຕິກຳສຳຄັນທີ່ຄາດຫວັງໃຫ້ເກີດກັບຜູ້ຮຽນໃນການຮຽນຮູ້ແຕ່ລະໜ່ວຍການຮຽນຮູ້ຕາມການຈັດການຮຽນຮູ້ໂດຍມີອົງປະກອບທີ່ສຳຄັນ 3 ອົງປະກອບໄດ້ແກ່ພຶດຕິກຳທີ່ຄາດຫວັງສະຖານະການ ຫຼື ເງື່ອນໄຂ ແລະ ມາດຕະຖານ ຫຼື ເກນ ໂດຍແຕ່ລະອົງປະກອບມີລາຍລະອຽດດັ່ງຕໍ່ໄປນີ້
2.1.1 ພຶດຕິກຳທີ່ຄາດຫວັງໂດຍແຕ່ລະຈຸດປະສົງການຮຽນຮູ້ຕ້ອງມີພຶດຕິກຳທີ່ຄາດຫວັງພຽງ 1 ພຶດຕິກຳ ແລະ 
ຄວນພີຈາລະນາເລືອກຄໍາກິລິຍາທີ່ສະແດງພຶດຕິກຳທີ່ຄາດຫວັງໃຫ້ຖິກຕ້ອງຕາມລະດັບຂັ້ນຂອງການຮຽນຮູ້ທີ່ເກີດຂຶ້ນກັບຜູ້ຮຽນ ເຊິ່ງ ພຶດຕິກຳການຮຽນຮູ້ດັ່ງກ່າວນັ້ນຕ້ອງສາມາດວັດໄດ້ ແລະ ສັງເກດໄດ້ເຊັ່ນ: ອ່ານ, ເລົ່າເລື່ອງ,ອະທິບາຍ, ບອກ, ຊີ້, ຫຍິບ, ເລືອກ, ຕອບ, ສະຫຼຸບ, ເຮັດ, ຂຽນ, ຟັງ, ປະຕິບັດ, ຈັບໃຈຄວາມ ແລະ ອື່ນໆ.
2.1.2 ສະຖານະການ / ເງື່ອນໄຂ ການກຳນົດເງື່ອນໄຂ ຫຼື ສະຖານະການນັ້ນຈະເປັນປັດໃຈທີ່ຊ່ວຍກຳນົດຂອບ
ເຂດຂອງເນື້ອໃນໃນການຈັດການຮຽນການສອນ ເຊິ່ງ ສະຖານະການ ຫຼື ເງື່ອນໄຂດັ່ງກ່າວນັ້ນຈະມີສ່ວນຊ່ວຍເຮັດໃຫ້ນັກຮຽນສະແດງພຶດຕິກຳໄດ້ສອດຄ່ອງກັບສະພາບການຮຽນຮູ້ ຫຼື ເປັນເງື່ອນໄຂທີ່ເຮັດໃຫ້ຜູ້ຮຽນສະແດງພຶດຕິກຳອອກມາເຊັ່ນ: ເມື່ອກຳນົດຂໍ້ຄວາມໃຫ້ເມື່ອຟັງໂຄສະນາແລ້ວຫຼັງຈາກຟັງເພື່ອນເລົ່ານິທານແລ້ວອ່ານໃນໃຈຈາກບົດຮຽນແລ້ວ
2.1.3 ມາດຖານ ຫຼື ເກນ ໝາຍເຖິງລະດັບຄວາມສາມາດທີ່ຜູ້ຮຽນສະແດງອອກມາໃນລະດັບຕໍ່າສຸດທີ່ສາມາດ
ຍອມຮັບໄດ້ວ່າຜູ້ຮຽນເກີດການຮຽນຮູ້ໃນເນື້ອໃນຢ່າງແທ້ຈິງ ເຊິ່ງ ມາດຕະຖານ ຫຼື ເກນ ດັ່ງກ່າວນັ້ນເປັນອົງປະກອບທີ່ສຳຄັນໃນການຊ່ວຍຕັດສິນການຮຽນຮູ້ຂອງບົດຮຽນວ່າຜ່ານ ຫຼື ບໍ່ຜ່ານຈຸດປະສົງເຊັ່ນ: ເຮັດໄດ້ທຸກຂໍ້, ອ່ານໄດ້ຖືກຕ້ອງ, ຂຽນຄຳໃຫ້ໄດ້ 8 ໃນ 10 ຄຳ, ບັນຍາຍຮູບພາບໄດ້ ເພາະ ສະນັ້ນ ໃນການຂຽນຈຸດປະສົງລັກສະນະພຶດຕິກຳຈິ່ງຕ້ອງມີການກຳນົດອົງປະກອບໃຫ້ຄົບຖ້ວນຈຶ່ງສາມາດປະເມີນຜົນການຮຽນຮູ້ຂອງນັກຮຽນໄດ້ຢ່າງມີປະສິດທີພາບ.
ຕົວຢ່າງ ຈຸດປະສົງລັກສະນະພຶດຕິກຳທີ່ກອບດ້ວຍສ່ວນປະກອບຄົບທັງ 3 ສ່ວນ
1. ເມື່ອກຳນົດຄຳມາໃຫ້ 10 ຄຳ ນັກຮຽນສາມາດອ່ານອອກສຽງໄດ້ຖືກຕ້ອງຢ່າງນ້ອຍ 8 ຄຳ 
2. ເມື່ອກຳນົດສົມຜົນທີ່ມີຕົວປ່ຽນ 2 ຕົວມາໃຫ້ 5 ສົມຜົນ ນັກຮຽນສາມາດແກ້ສົມຜົນໄດ້ຖືກຕ້ອງຢ່າງນ້ອຍ 4 ສົມຜົນ
3. ກຳນົດໄລຍະທາງ 800 ແມັດ ນັກສຶກສາສາມາດແລ່ນໄດ້ພາຍໃນ 2 ນາທີ
4. ກຳນົດຮູບພາບມາໃຫ້ 1 ແ່ຜ່ນ ນັກຮຽນສາມາດແຕ່ງປະໂຫຍກໃຫ້ສອດຄ່ອງກັບຮູບພາບໄດ້ຢ່າງນ້ອຍ 3 ປະໂຫຍກ
	ພຶດຕີກຳທີ່ຄາດຫວັງ
	ສະຖານະການ / ເງື່ອນໄຂ
	 ມາດຕະຖານ ຫຼື ເກນ

	1. ສາມາດອ່ານອອກສຽງໄດ້
	ກຳນົດຄຳມາໃຫ້ 10 ຄຳ
	 ຖືກຕ້ອງຢ່າງນ້ອຍ 8 ຄຳ

	2. ສາມາດແກ້ສົມຜົນໄດ້
	ກຳນົດສົມຜົນທີ່ມີຕົວປ່ຽນ 2 ຕົວມາໃຫ້ 5 ສົມຜົນ
	ຖືກຕ້ອງຢ່າງນ້ອຍ 4 ສົມຜົນ

	3. ສາມາດແລ່ນໄດ້
	ກຳນົດໄລຍະທາງ 800 ແມັດ
	ພາຍໃນ 2 ນາທີ


	4. ສາມາດແຕ່ງປະໂຫຍກໃຫ້ສອດຄ່ອງກັບຮູບພາບໄດ້
	ກຳນົດຮູບພາບມາໃຫ້ 1 ແຜ່ນ
	ຢ່າງນ້ອຍ 3 ປະໂຫຍກ



2. ລັກສະນະຂອງການຂຽນຈຸດປະສົງລັກສະນະພຶດຕິກຳມີຫຼັກການດັ່ງຕໍ່ໄປນີ້:
1. ມີຄວາມສອດຄ່ອງກັບຈຸດປະສົງທົ່ວໄປໂດຍແຕກຍ່ອຍອອກມາຈາກຈຸດປະສົງທົ່ວໄປ ແລະ ສະແດງເຖິງລາຍການພຶດຕິກຳຄາດຫວັງທີ່ຈະເຮັດໃຫ້ການຮຽນຮູ້ບັນລຸຕາມທີ່ກຳນົດໄວ້ໃນຈຸດປະສົງທົ່ວໄປ.
2. ສະແດງເຖິງການປ່ຽນແປງພຶດຕິກຳຂອງຜູ້ຮຽນຫຼັງຈົບການຮຽນຮູ້ໃນເລື່ອງ ຫຼື ໜ່ວຍການຮຽນຮູ້ນັ້ນໆ
3. ຄວນຂຽນໃຫ້ຄວບຄຸມທັງດ້ານ ພຸດທິພີໄສ,ທັກສະພິໄສ ແລະ ຈິດພິໄສ ແຕ່ຂຽນຈຸດປະສົງລັກສະນະພຶດຕິກຳດ້ານຈິດພິໄສນັ້ນອາດເຮັດໄດ້ຍາກເພາະຜູ້ສອນບໍ່ສາມາດສັງເກດໄດ້ໂດຍກົງໃນກໍລະນີຖ້າບໍ່ສາມາດຂຽນເປັນຈຸດປະສົງລັກສະນະພຶດຕິກຳອາດຂຽນເປັນຈຸດປະສົົງສະເພາະເຊັ່ນ: ໃຊ້ຄຳວ່າ ບອກຄຸນຄ່າ, ບອກປະໂຫຍກ ເພື່ອສະທ້ອນໃຫ້ເຫັນພຶດຕິກຳຂອງຜູ້ຮຽນວ່າມີຄວາມຖະໜັດ ຫຼື ເຫັນເຖິງຄຸນຄ່າຂອງສິ່ງນັ້ນໆ.
4. ຈຸດປະສົງລັກສະນະພຶດຕິກຳຕ້ອງມີລັກສະນະຊັດເຈນ ຮັດກຸມ ບໍ່ຄຸມເຄືອເພື່ອໃຫ້ສາມາດເຂົ້າໃຈຕົງກັນ ແລະ ສາມາດສັງເກດໄດ້ ຫຼື ວັດໄດ້ ຈຸດປະສົງລັກສະນະພຶດຕິກຳທີ່ສົມບູນຈະປະກອບດ້ວຍ 3 ອົງປະກອບຄື: ພຶດຕິກຳທີ່ຄາດຫວັງ, ສະຖານະການ / ເງື່ອນໄຂ ແລະ ມາດຕະຖານ ຫຼື ເກນ ໂດຍມີລາຍລະອຽດໃນແຕ່ລະອົງປະກອບ
ຕົວຢ່າງ: ການຂຽນຈຸດປະສົງທົ່ວໄປ ແລະ ຈຸດປະສົງລັກສະນະພຶດຕິກຳ
	ຈຸດປະສົງທົ່ວໄປ
	ຈຸດປະສົງລັກສະນະພຶດຕິກຳ

	ດ້ານພູດທິພີໄສ
1. ເພື່ອໃຫ້ຄວາມຮູ້ກ່ຽວກັບຟັນ ແລະ ການຮັກສາຄວາມສະອາດຂອງຟັນ
	1.1 ບອກຄວາມໝາຍຂອງຄຳວ່າ ຟັນ ໄດ້ຢ່າງຖືກຕ້ອງ
1.2 ລະບຸບັນຫາທີ່ເກີດຂຶ້ນຈາກການບໍ່ເບິ່ງແຍງຮັກສາຄວາມສະອາດຂອງຟັນໄດ້ຢ່າງນ້ອຍ 3 ເລື່ອງ
1.3 ອະທິບາຍວິທີແປງຟັນທີ່ຖຶກວິທີໄດ້ທຸກຂະບວນການ

	ດ້ານທັກສະພີໄສ
2 ເພື່ອໃຫ້ສາມາດແປງຟັນໄດ້ຖືກວິທີ
	2.1 ສາທິດການແປງຟັນທີ່ຖືກວິທີກັບຫຸ່ນຈຳລອງໄດ້ຖືກຕ້ອງທຸກຂະບວນການ
2.2 ເມື່ອກຳນົດໃຫ້ເຮັດຄວາມສະອາດຟັນນັກຮຽນສາມາດແປງຟັນຂອງຕົນເອງຢ່າງຖືກຕ້ອງທຸກຂັ້ນຕອນ

	ດ້ານຈິດພິໄສ
3. ເພື່ອໃຫ້ຈື່ຈຳໃນການຄວາມສຳຄັນຂອງການຮັກສາຄວາມສະອາດຟັນ
	3.1 ແປງຟັນທຸກຄັ້ງຫຼັງຈາກຮັບປະທານອາຫານ
3.2 [bookmark: _GoBack]ບອກຄຸນຄ່າຄວາມສຳຄັນຂອງການແປງຟັນທີ່ຖືກວິທີໄດ້



	
                  

